
Shri Ganesha Stuti Pulahakrita

புலஹக்ரு’தா ஶ்ரீக³ணேஶஸ்துதி:

॥ஶ்ரீக³ணேஶாய நம:॥
புலஹ உவாச ।
நமஸ்தே விக்⁴நராஜாய ப⁴க்தாநாம் விக்⁴நஹாரிணே ।
விக்⁴நதா³த்ரே ஹ்யப⁴க்தாநாம் க³ணேஶாய நமோ நம:॥ 7॥
ப்³ரஹ்மணே ப்³ரஹ்மரூபாய நிராகாராய தே நம: ।
ஸாக்ஷிணே ஸர்வஸம்ஸ்தா²யாநாதி³ஸித்³தா⁴ய தே நம:॥ 8॥
அநாமயாய தே³வாயாऽப்ரதர்க்யாய மஹௌஜஸே ।
வக்ரதுண்டா³ய வை துப்⁴யம் ஹேரம்பா³ய நமோ நம:॥ 9॥
ஸ்வாநந்த³வாஸிநே துப்⁴யம் ப⁴க்தஸம்ரக்ஷகாய ச ।
யோகா³நாம் பதயே சைவ யோக³தா³யிந்நமோ நம:॥ 10॥
ஶாந்தாய ஶாந்தரூபாய ஶாந்தீநாம் பதயே நம: ।
ப⁴க்தேப்⁴ய: ஶாந்திதா³த்ரே ச யோக³ஶாந்தாய தே நம:॥ 11॥
நாநாவதாரரூபாய ஜக³தா³தா⁴ரமூர்தயே ।
ஸுராஸுராணாமீஶாய ஸர்வகா³ய நமோ நம:॥ 12॥
ஸர்வவந்த்³யாய வை துப்⁴யம் ஸர்வாதௌ³ஸம்ஸ்தி²தாய ச ।
ஸர்வாந்த ஏகரூபாய மத்⁴யே நாநாஸ்வரூபிணே ॥ 13॥
ஆதி³மத்⁴யாந்தஹீநாய ஸ்ரு’ஷ்டிஸ்தி²த்யந்தகாரிணே ।
அநந்தோத³ரஸம்ஸ்தா²ய லம்போ³த³ர நமோऽஸ்து தே ॥ 14॥
க³ஜவக்த்ராய வை துப்⁴யம் க³ஜாகாராய தே நம: ।
க³ஜகர்ணாய பூர்ணாய க³ஜாநந நமோऽஸ்து தே ॥ 15॥
மூஷகத்⁴வஜரூபாய மூஷகாரூட⁴ரூபிணே ।
பாஶாங்குஶத⁴ராயைவ ஸ்துதாய ச விபூ⁴திபி: ⁴ ॥ 16॥
சதுர்பு⁴ஜத⁴ராயைவ சதுர்வர்க³மயாய ச ।
ப்³ரஹ்மபூ⁴தஸ்வரூபாய தே³ஹதா⁴ரிந்நமோ நம:॥ 17॥
யம் வேத³வாதி³ந:ஸ்தோதும் வேதா:³ஸாங்கா³ஶ்ச யோகி³ந: ।
ஶிவவிஷ்ணுமுகா² தே³வா ந ஸமர்தா² ப⁴வந்தி வை ॥ 18॥

புலஹக்ரு’தா ஶ்ரீக³ணேஶஸ்துதி:

தம் கத²ம் ஸ்தௌமி தே³வேஶம் யோக³ரூபமயம் ப்ரபு⁴ம் ।
அதோ வை ப்ரணமாமி த்வாம் ப்ரஸந்நோ ப⁴வ ஸர்வதா³॥ 19॥
வரம் மே தே³ஹி யோகா³த்மந் தேந துஷ்டோ ப⁴வாம்யஹம் ।
தவ ப⁴க்திம் த்³ரு’டா⁴ம் டு⁴ண்டே⁴ வ்யபி⁴சாரவிவர்ஜிதாம் ॥ 20॥
ஏவமுக்த்வா முநிஸ்தத்ர நநர்த ப்ரேமவிஹ்வல: ।
தம் ப⁴க்திரஸஸம்யுக்தமுவாச க³ணநாயக:॥ 21॥
(ப²லஶ்ருதி:)
க³ணேஶ உவாச ।
மதீ³யா ஸுத்³ரு’டா⁴ ப⁴க்திர்வ்யபி⁴சாரவிவர்ஜிதா ।
ப⁴விஷ்யதி மஹாயோகி³ந் தவ சாநந்த³தா³யிகா ॥ 22॥
யதா³ மே ஸ்மரணம் த்வம் வை கரிஷ்யஸி மஹாமதே ।
ததா³ மாம் த்³ரக்ஷ்யஸி ப்³ரஹ்மந் ஸம்ஸ்தி²தம் தவ ஸந்நிதௌ⁴ ॥ 23॥
ப⁴வத்க்ரு’தம் மதீ³யம் யத்ஸ்தோத்ரம் ப⁴க்திப்ரத³ம் ப⁴வேத் ।
பு⁴க்திமுக்திப்ரத³ம் ப்ரோக்தம் ஶாந்தியோக³ப்ரதா³யகம் ॥ 24॥
இதி புலஹக்ரு’தா ஶ்ரீக³ணேஶஸ்துதி:ஸம்பூர்ணா ॥
-॥முத்³க³லபுராணம் த்³விதீய: க²ண்ட:³ । அத்⁴யாய: 18 । 2.18 7-24॥
- .. mudgalapurANaM dvitIyaH khaNDaH . adhyAyaH 18 . 2.18 7-24..

